"YANGI O‘ZBEKISTONDA TABIIY VA UTIMOIY-GUMANITAR /o101l /A
FANLAR" RESPUBLIKA ILMIY-AMALIY KONFERENSIYASI | il or /e dibde —

BOSHLANG’ICH SINF O’QUVCHILARINING O’QISH
SAVODXONLIGINI PIRLS TALABLARI ASOSIDA
RIVOJLANTIRISH ISTIQBOLLARI

TISU talabasi Usmonova Sarvinoz Abdujalil gizi
IImiy rahbar: Donayeva Shaxnoza Abduraimovna
Termiz iqtisodiyot va servis universiteti PhD

ANNOTATSIYA

Ushbu magqolada boshlang‘ich sinf o‘quvchilarida o‘qish savodxonligini rivojlantirishning
metodik asoslari Xalgaro O‘qish Savodxonligini Baholash Dasturi (PIRLS) talablari nugtai
nazaridan tahlil qgilinadi. Unda o‘qish savodxonligining nazariy asoslari, PIRLS tadqiqotining
konseptual doirasi va Of‘zbekistondagi ta’lim tizimining ushbu xalgaro standartlarga
moslashish zaruriyati ko‘rib chiqiladi. Maqolada PIRLS talablariga asoslangan samarali o‘qitish
metodikasi taklif etilib, uning amaliyotga tatbiqi, o‘qituvchilarning kasbiy kompetensiyalari va
o‘qish natijalarini baholash mexanizmlari muhokama qilinadi.
Kalit so‘zlar: PIRLS, o ‘qish savodxonligi, tadqgiqot, boshlang ‘ich sinf, matn, baholash, tahlil.

AHHOTALIIUA

B crarbe aHaMM3UPYIOTCA METOAOJIOTMYECKHE OCHOBBI (DOPMHUPOBAHHS UYHUTATEIHCKOU
IPAMOTHOCTH Yy YyYaIIMXCsl HayaJbHBIX KJIACCOB C y4eTOM TpeOOBaHHN MEXTYHApOIHOTO
uccileqoBaHus KadecTtBa 4yrTeHus u noHuManus Tekcra (PIRLS). PaccmarpuBarorcs
TEOPETUYECKHE  aCMEKThl  YUTATEIBLCKOW  TI'PaMOTHOCTH, KOHIIENTyaJlbHbIE  OCHOBBI
uccnenoBanus PIRLS, a Ttakke HE0OXOIUMOCTh TIPUBEICHHS CHCTEMBI OOpa3OBaHUS
VY306ekncTaHa B COOTBETCTBHE C JJAHHBIMH MEXKIYHApOJAHBIMH CTaHAapTamu. IIpemrararorcs
s dexTuBHBIE METOAUKHA 00y4deHUs, ocHOBaHHbIe Ha TpeboBanmsx PIRLS, u oGcyxnmarorces
BOITPOCHI X MPAKTHYECCKON peanu3aruu, mpohecCHOHAIPHON KOMIIETCHTHOCTH II€IaroroB 1
MEXaHU3MOB OIICHKH PE3yJIbTaTOB YTCHUS.

Kiarwueble cioBa: PIRLS, uumamenvckas epamomnocms, UCCie0o8anue, Ha4aibHas WKod,
meKcm, OyeHKa, aHaius.

ABSTRACT

This article analyzes the methodological foundations for developing reading literacy among
primary school students from the perspective of the requirements of the Progress in International
Reading Literacy Study (PIRLS). It examines the theoretical underpinnings of reading literacy,

the conceptual framework of the PIRLS study, and the necessity of aligning Uzbekistan’s
education system with these international standards. The article proposes effective teaching
methodologies based on PIRLS requirements and discusses their practical implementation,
teachers' professional competencies, and mechanisms for assessing reading outcomes.
Keywords: PIRLS, reading literacy, research, primary school, text, assessment, analysis.
Kirish

Boshlang‘ich ta’limda o‘qish savodxonligini rivojlantirishning dolzarbligi dunyo ta’lim
tizimida tan olingan. O‘quvchilarning o‘qish savodxonligi ularning akademik muvaffaqiyati va
hayotiy ko‘nikmalarini shakllantirishda muhim rol o‘ynaydi. Xalqaro tadqiqotlar, xususan
PIRLS (Progress in International Reading Literacy Study, 2016, 2021) natijalari,
o‘quvchilarning o‘qish qobiliyati va tushunish darajasida katta farqlar mavjudligini ko‘rsatadi.
Shu bois, boshlang‘ich sinflarda o‘quvchilarning matnni tushunish, asosiy g‘oyalarni ajratib
olish, tafakkur va mantiqiy fikrlash qobiliyatlarini rivojlantirish ustuvor vazifa hisoblanadi.

PIRLS — bu turli mamlakatlarda boshlang‘ich sinfda tahsil oluvchi o‘quvchi yoshlarning
matnni o‘qish va tushunish darajalari sifatini baholab beruvchi xalgaro baholash tizimidir.
Tadgiqgot davriy ravishda — har besh yilda bir marta o‘tkaziladi va hozirgacha besh marta:
2001, 2006, 2011, 2016 va 2021-yillarda o‘tkazilgan.

PIRLS o‘qish ta’limini takomillashtirish uchun dalillarga asoslangan qarorlar gabul gilish
imkoniyatini  beradi. Davlatlar PIRLS dan quyidagi maqgsadlarda foydalanadilar:
1.Global miqyosida ta’lim tizimi darajasidagi yutuqlarning tendensiyalarini kuzatib borish;
2.Yangi yoki qayta ko‘rib chiqilgan ta’lim siyosatining ta’sirini kuzatib borish;
3.Ta’limning zaif nugqtalarini belgilash va o‘quv islohotini amalga oshirish;
4.PIRLS ma’lumotlarini tadqiq va tahlil qilish orqali o‘qitish va o‘qishni takomillashtirish;
5.Adolatlilikni kuzatish yoki qo‘shimcha sinflarda o‘quvchilarni baholash kabi tegishli ishlarni
olib borish;
6. O‘qishni va o‘qitishni o‘rganish.

Adabiyotlar tahlili

Rus olimi Yu.M. Kolyagin ta'lim tizimida integratsiyani ikki ma'noda talgin giladi. Birinchidan,
integratsiya o‘quvchilarda atrof-muhit hagida yaxlit va tizimli tasavvurni shakllantirishga
xizmat giluvchi ta'lim magsadi hisoblanadi. Ikkinchidan esa, u turli fanlardan beriladigan
bilimlar o‘rtasidagi bog‘liqlikni ta'minlaydigan ta'lim vositasi sifatida namoyon bo‘ladi.
Olimning fikricha, fanlararo integratsiya natijasida o‘quvchilar bilimlarni alohida emas, balki
o‘zaro bog‘liq holda o‘zlashtiradi, bu esa ularda tahliliy va tanqidiy fikrlashni rivojlantiradi.
Mazkur yondashuv bugungi kunda xalgaro baholash dasturlari, jumladan PIRLS talablari bilan
hamohangdir. Chunki PIRLS dasturi o‘quvchilarning matnni tushunishi, axborotni tahlil qilishi,

talqin etishi va uni turli vaziyatlarda qo‘llay olishini baholaydi. Shu sababli boshlang‘ich
ta'limda fanlararo integratsiyani PIRLS topshiriglari va baholash mezonlari asosida tashkil etish
o‘quvchilarning o‘qish savodxonligini oshirishning muhim omillaridan biri hisoblanadi.

PIRLS konsepsiyasiga ko‘ra, o‘qish savodxonligi — bu shaxsning jamiyat tomonidan talab
etiladigan va gadrlanadigan yozma matnlarni tushunishi, ulardan samarali foydalanishi,
matndan ma’no hosil qilishi hamda o‘qilgan ma’lumotlarni kundalik hayot va ta’lim jarayonida
qo‘llay olish qobiliyatidir. O‘qish savodxonligi faqat matnni ravon o‘qish emas, balki undagi
g‘oyani anglash, muallif fikrini tahlil gilish, matn asosida xulosalar chiqarish va o‘z fikrini
dalillar bilan asoslashni ham o‘z ichiga oladi. Shu sababli PIRLS tadqiqoti o‘quvchining nafagat
o‘qish texnikasini, balki tanqidiy va mantiqiy fikrlash, tahlil qilish hamda muammoli
vaziyatlarda bilimlardan foydalanish kompetensiyalarini ham baholaydi. Tadgigot doirasida
o‘quvchilarning o‘qish faoliyati ikki asosiy maqsad asosida baholanadi. Birinchi yo‘nalish —
adabiy tajriba orttirish maqsadida o‘qish bo‘lib, bunda badiiy asarlar orqali o‘quvchining
tasavvuri, estetik didi va hissiy dunyosi rivojlantiriladi. Ikkinchi yo‘nalish — ma’lumotni
o‘zlashtirish va undan foydalanish magsadida o‘qish bo‘lib, bunda o‘quvchi ilmiy-ommabop va
axborot matnlarini o‘qish orqali kerakli ma’lumotlarni izlash, ularni tahlil gilish va amaliy
vaziyatlarda qo‘llash ko‘nikmalarini namoyon etadi.

PIRLS baholash tizimida o‘quvchilarning o‘qish savodxonligi to‘rtta muhim kognitiv jarayon
orqgali aniglanadi. Birinchi bosqichda o‘quvchi matnda aniq ifodalangan ma’lumotlarni topa
olishi talab etiladi. Ikkinchi bosqichda matndagi ma’lumotlar asosida mantiqiy xulosalar
chigarish ko‘nikmasi baholanadi. Uchinchi bosqichda o‘quvchi matndagi g‘oya va axborotlarni
talqin qilib, ularni o‘zaro bog‘lay olishi hamda umumlashtira olishi lozim. To‘rtinchi bosgich
esa eng murakkab daraja bo‘lib, unda matn mazmuni, muallif uslubi, til xususiyatlari va matn
tuzilishini tahlil qilish, baholash hamda shaxsiy fikrni asoslash ko‘nikmalari aniqlanadi.
PIRLS tadqiqotida foydalaniladigan matnlar o‘quvchilarning yosh xususiyatlariga mos holda
tanlanadi. Badiiy va informatsion matnlarning hajmi odatda 500-800 so‘z atrofida bo‘lib,
o‘quvchilarning o‘qish darajasi pastroq bo‘lgan mamlakatlar uchun qisqaroq matnlar tavsiya
etiladi. Elektron formatdagi ePIRLS tadgiqotida esa ragamli muhitda axborot izlash va undan
foydalanish kompetensiyalari ham baholanadi. Bu esa zamonaviy axborot-kommunikatsiya
texnologiyalaridan samarali foydalanish ko‘nikmalarini ham rivojlantirishga xizmat qiladi.
PIRLS natijalari o‘quvchilarning o‘qish savodxonligini to‘rt daraja asosida tavsiflaydi. Eng
yugori daraja (625 ball va undan yugori)ga erishgan o‘quvchilar murakkab matnlarni chuqur
tahlil giladi, muallif pozitsiyasini aniqlaydi va o‘z fikrini matn dalillari bilan asoslay oladi.
Yugori daraja (550 ball)dagi o‘quvchilar matnning asosiy mazmunini to‘liq anglaydi, xulosalar
chigaradi va matnning til hamda uslubiy xususiyatlarini baholaydi. O‘rta daraja (475 ball)dagi
o‘quvchilar matndan zarur ma’lumotlarni topish va oddiy xulosalar chigarishga qodir bo‘lsa,

quyi daraja (400 ball)dagi o‘quvchilar asosan matnda bevosita berilgan ma’lumotlarni aniglash
bilan cheklanadi.

Muhokama va natijalar

Tadqiqot jarayonida PIRLS metodologiyasi asosida tashkil etilgan o‘qish savodxonligini
rivojlantirishga yo‘naltirilgan mashg‘ulotlar natijalari tizimli ravishda tahlil qilindi. Tahlil
jarayonida o‘quvchilarning matnni idrok etish darajasi, axborotni aniqlash, tahlil qilish hamda
o‘qilgan material asosida xulosa chiqarish ko‘nikmalaridagi o‘zgarishlar asosiy mezon sifatida
belgilandi. Tadgiqotda badiiy va axborotli matnlar asosida tuzilgan PIRLS formatidagi
topshiriglardan foydalanildi. Dastlabki bosqichda o‘tkazilgan diagnostik
tahlil natijalari shuni ko‘rsatdiki, o‘quvchilarning aksariyati matndan aniq ma’lumot topish
vazifalarini bajarishda nisbatan yuqori natijalarni ko‘rsatgan bo‘lsa-da, yashirin mazmunni
anglash, sabab-oqgibat munosabatlarini aniqlash hamda matnga baho berish bilan bog‘liq
topshiriglarda sezilarli giyinchiliklarga duch kelgan. Bu holat boshlang‘ich sinf o‘quvchilarida
reproduktiv fikrlash ustun ekanligini, tanqidiy va tahliliy fikrlash ko‘nikmalari yetarli darajada
shakllanmaganini ko‘rsatadi. Tajriba jarayonida PIRLS talablariga mos ravishda tuzilgan dars
mashg‘ulotlari olib borildi. Ushbu mashg‘ulotlarda matn bilan ishlashning bosqichli modeli
(oldindan taxmin qilish, mazmunni anglash, tahlil qilish va xulosa chiqarish) qo‘llanildi.
Natijada o‘quvchilarning matnga nisbatan faol munosabati shakllana boshladi. Ular savollarga
javob berishda fagat matndan ko‘chirib olishga emas, balki o‘z fikrini asoslashga intila
boshlaganliklari kuzatildi. O‘tkazilgan yakuniy tahlil natijalari o‘quvchilarning o‘qish
savodxonligi darajasida ijobiy o‘zgarishlar yuz berganini ko‘rsatdi. Xususan, axborotni tahlil
qilish va xulosa chigarishga garatilgan topshiriglarni bajarish ko‘rsatkichlari sezilarli darajada
oshdi.

Xulosa qiladigan bo‘lsak, boshlang‘ich sinf ona tili va o‘qish savodxonligi darslarini PIRLS
talablari asosida tashkil etish o‘quvchilarda matn bilan ishlash, tanqgidiy fikrlash, mustaqil
xulosa chiqarish, axborotni tahlil gilish va uni amaliy faoliyatda qo‘llash kompetensiyalarini
rivojlantirishga xizmat giladi. Bu esa nafagat xalgaro baholash dasturlarida yuqori natijalarga
erishish, balki o‘quvchilarning kelgusidagi ta’lim jarayonida muvaffaqiyatli faoliyat olib
borishlari uchun ham muhim omil hisoblanadi.

